Derewol Yuhaana Aranol

Haala Puddirka

Yuhaana lilaado Yeesu nun winni dereeji tati
tokkontirdi noddiraadi inne mum, 6e bi'i, kanko
nun bowinnilinjiila Yuhaana e derewol kollitinki.
Der derewol makko aranol, annaaka deydey bey
nun o winnani, amma dum laabi no goondinbe be
ekkitinooje fewrekuuje toorata nun o tiiti. EkKiti-
noobe fewoobe, sankitoobe ekkitinooje fewreku-
uje den Yuhaana noddi waybe Almasiihu. Bee
ekkitina no Almasiihu laataaki neddo e goona,
hakke billataa goondindo der kawtal mum e Alla,
be paalaaka bo e joonne der laabal.

Huune didi nun Yuhaana riiwi der derewol
mum:
1 Tiidingo jannoobe derewol 5jol, be gona der kaw-

tal pottunal e Alla, e Biddo mum Yeesu Al-
masiihu, dum yi'ee bo der yidde goonaare
hakkune mabbe.

2 Habidingo e ekkitinooje fewrekuuje.

Yuhaana e eela goondinbe be gona der jaynol,
gam Alla laati nun jaynol. Der derewol pol,
Yuhaana e yidi goondinbe tabbitina no 6ee goodi
yonki tabitiiki, bee kawti bo e Alla. O hollitii
der binni makko no goondindo geeto annitirtee.
Kan woni hoolaago no Almasiihu laatake neddo, e
dowtanaago oodaaji Alla, e yidugo banniraabe.
Tokkontirki haalaaji

1. Haala yonkinteha 1.1-4

2. Niwre e jaynol 1.5-2.29

3. Bibbe Alla e bibbe Seydan 3.1-24

4. Ruuhu goona e ruuhu fewre. 4.1-6
5. Ko yidde wadata 4.7-21
6. Goondinki jaalotooki 5.1-21

Haala ka yonki

1 Emen binnana on haala neddo gom gonudo™.
Men nanii daane makko, men ji'ii mo e gite amen,
men daarii mo, men meemi mo e juude amen.
Kanko woni haala kokkoowa himbe yonki. 2 Yonki
kin hollitaama, men ji'ii ki, emen ceedanoo Kki.
Emen baajoo on haala yonki tabitiiki gonunooki
to Alla Baaba, kanki men kollitaa. 3 Ko men
ji'i, e ko men nani, kan men batata on onon bo,
gam laatodon gootum e amen hande no laatoriden
gootum e Baaba e Biddo mum Yeesu Almasiihu.
4 Kanka men binnanta on, gam beldum b6erne
meeden hebba.

Alla laati nun jaynol
5 Habaru ko men nani e Yeesu Almasiihu, kan
men batata on haala mum, Alla laati nun jayyol,

niwre walaa e makko. 6 To en hi'ii een laatii
gootum e makko, ko een tawaa der niwre, en

pewii, goona walaa der gadu meeden. 7 Amma
to een jaha der jaynol hande no kanko e hoore
makko o wonori der jaynol, den kan een laatii
gootum hakkune meeden, kade bo yiiyam Biddo
makko Yeesu e laabina en diga hakkeeji men fu.
8To en bi'ii en galaa hakke, en pewanii ko'e men,
goonawalaa e meeden. 9 Amma to en tuubanii Alla
hakke meeden, o yaafoto en, o laabina en e tuuni
fu. Gam kanko, o kooliniido, o poonnitiido. 10 To

* 1:1 Yeesu nun wi'aa Gonudo diga fuddoode. Linjiila Yuhaana
1.1-18



Yuhaana Aranol 2:1 iii Yuhaana Aranol 2:11

en bi'ii en gaday hakke, en laatinii Alla pewoowo,
haala makko bo walaa der meeden.

2

Almasiihu nun laatii balloowo meeden
1 Onon sukaabe am, mi winnanii on dum, gam

to on gadee hakke. Amma to goddo moodon wadii
hakke, een goodi balloowo to Baaba, kanko woni
Yeesu Almasiihu, poonnitiido. 2 Kanko, o sakki
yonki makko gam hakkeeji meeden yaafee, hak-
keeji meeden tan bane, amma hakkeeji himbe
duuniyaaru fu.

3 Ko hollitinta no een anni Alla woni,
dowtanaago oodaaji makko. 4 Bi'udo «emi anni
mo,» go dowtanaaki oodaaji makko, joomum laati
nun pewoowo, goona walaa der joomum. > Amma
dowtaniido haala Alla e gooya, yidde Alla hebbii
dow joomum. Nunnun annitirten een kawti e
makko. 6 Bi'udo e hawti e makko, e haani wonoo
hande no Almasiihu wonirnoo.

Ooda kesa _ _ _ .
7Banniraabe am yidaabe, ko binnanmi on hinaa
ooda kesa™, ooda 6ooyuka nun, ka nanudon diga

fuddoode. 8 E nun fu ooda kesa nun binnanmi
on, goona makka hollitake der Almasiihu, ka hol-

litake der moodon bo. Gam niwre e yawta, jayyol
goonawol fuddii yaynugo.

9 Miiludo na'on der jaymol, ko e wanyi banni-
raawo mum, faa hanne der niwre joomum woni
taw. 10Jiddo banniraawo mum der jayrol woni,
goddum walaa ko ferginta mo. 11 Amma banyudo

* 2:7 0Ooda kan nun laatii yidontirgo.



Yuhaana Aranol 2:12 iv Yuhaana Aranol 2:21

banniraawo mum, der niwre woni, oo yaha der

niwre, o annaa toy o yahata, gam niwre wuminii
mo.

To on jidee kujje duuniyaaru

12 Sukaabe am, mii winnana on gam hakkeeji
moodon yaafaama gam inne Yeesu. 13Baabiraabe,
mii winnana on gam oon anni gonudo diga
fuddoode. Gojankeebe, mii winnana on gam on
jaalake Kalludo.

14 Sukaabe am, mi winnanii on, gam oon anni
Baaba. Baabiraabe, mi winnanii on, gam oon
anni gonudo diga fuddoode. Gojankeebe, mi win-
nanii on gam oon goodii semme, haala Alla bo e
semmidi der moodon, kade bo on jaalake Kalludo.

15To on jidee duuniyaaru e ko woni e mayru fu.
Gam jiddo kujje duuniyaaru, yidde Baaba walaa e
mum. 16 Gam huune ko woni e duuniyaaru, hande
jon ko neddo suunete, e ko gite yi'ata, suunee, e
jawdi ni o mawnitorto, kujje de fu yiway e Baaba, e
duuniyaaru de yiwi. 17 Duuniyaaru e suuno mum
fu heennyan, amma gadoowo ko Alla yidi, taboto
faa abada.

Ganyo Almasiihu

18 Sukaabe am, duuniyaaru badake heennyugo.
On nanii ganyo Almasiihu waran, jooni du waybe
Almasiihu duubbe yottake. Kanjum annitirden no
wakkati badake. 19 Caka men 6e yiwi, amma e
goorna be laataaki be meeden. Gam to bee laatino
be men, be gondanno e meeden. Amma be accii en
gam dum hollita no be fu, be laataakino be meeden.

20 Amma onon, Almasiihu hokkii on Ruuhu
Ceniido, on fu oon anni goona. 21 Mi winnanay

Oon gam on annaa goorna. Amma gam oon anni ka.
Oon anni bo fewre walaa der goorna.

22Den kan, moy woni pewoowo? Jeddudo Yeesu
laati nun Almasiihu, Paabotoodo mo Alla liloy,
kanko woni pewoowo, kanko woni ganyo Almasi-
ihu, o yeddii Baaba e Biddo mum. 23 Jeddudo
Yeesu laati nun Biddo, walaa Baaba, jabudo Biddo,
e woodi Baaba bo.

24 Onon kan haala ka nanudon diga fuddoode,
tinnee jogee ka der berde moodon. To haala
ka nanudon diga fuddoode tabitake der berde
moodon, den kan, oon goodi kawtal e Biddo e
Baaba. 25 Almasiihu ha6banii en alkawal, alkawal
nal woni yonKki tabitiiki.

26 Mi winnanii on dum gam sabbu himbe yidube
majjingo on. 27 Onon kan, no Ruuhu Ceniido
mo Almasiihu hokki on e tabitii der moodon, on
bukaaka janninedon. Gam Ruuhu janninan on hu-
une fu, o janyinan on gooya, hinaa fewre. Den kan,
kawtee e Almasiihu hande no Ruuhu janiniri on.

28 Jooni kan onon sukaabe am, tabitee der kaw-
tal mon e Almasiihu, gam keben cuusal daraago
yeeso makko nyaanne o suppitoy, heba daden
senteene nyalaane garki makko. 29 No oon annii
Alla laati nun goornaajo, annee bo mo gadu mum
foonnitii fu, laati nun 6iyiiko.

3

Bibbe Alla
1 Daaree no Alla Baaba yidiri en, faa noddaden
bibbe makko. Een 6ibbe makko e goona. Ko acci
duuniyaaru annaa en woni gam nu annaa mo.

2Yidaabe am, jooni en laatake 6i6be Alla. Ko laa-
toytoden laabay taw. Amma een anni to Almasiihu
wittoy holliti hoore mum, en nandan e makko,
gam en ji'an mo hande no o wa'i. 3 Goodudo tam-
muwe nen dow Almasiihu, laabinan hoore mum

hande no kanko Almasiihu o laatori laabudo.
4 Gadoowo hakke fu, yartake sariya Alla. Gam

wadugo hakke laati nun yartaago sariya Alla.
50on anni Almasiihu wari gam moytugo hakkeeji,

kanko mo walaa hakke. 6 Kawtudo e makko fu
wadataa hakke. Gadoowo hakke fu, yi'ay mo,

annaa mo bo.
7 Sukaabe am, to on accee goddo majjina on!

Gadoowo ko goondi fu laati nun goonaajo, hande
no Almasiihu laatori goonaajo. 8 Gadoowo hakke
fu laati nun neddo Ibiliisa, gam Ibiliisa e wada
hakke diga fuddoode. Gam majjum Biddo Alla
wari gam halka golle Ibiliisa.

9 Laatiido binnel Alla fu, wadataa hakke, gam
awdi Alla na'on der makko. Joomum waawataa
ko tokkii wadugo hakke, gam Alla laatii baaba

makko. 10 Ko seennontirta 6i66e Alla e 6ip6e Ibili-
isa nani: mo waday ko goondi fu, neddo Alla bane.

Mo yidaa banniraabe mum bo, laataaki mo Alla.

Enjidontiree hakkune men

11 Habaru nanudon diga fuddoode nani:
Jidontiren hakkune meeden. 12 Haanay gaden
hande no Kayiinu wadi kanko laatiido mo Ibiliisa,
0 warii minnyiiko. @Gam ume wadi o warl
minnyiiko? O warii mo gam golle makko wooday,
go de minnyiiko laatii goondude.

13 Banniraabe, to on kaydinee to him6e duu-
niyaaru wanyii on. 14 No een jidi banniraabe

meeden, een anni en yartake maayde, en naatii der
yonki. Mo yidaa banniraawo mum, der maayde
woni. 15Banyudo banniraawo mum fu, laati nun

baroowo himbe. Oon anni walaa baroowo baa
gooto woodi yonki tabitiiki der mum. 16 No an-

nitirden ko woni yidde nun, Almasiihu hokkitirii
yonki mum gam meeden. To nun enen bo, e haani
kokkitiren yonkiiji meeden gam banniraabe men.
17To jom jawdiijo yi'ii banniraawo mum e talakidi,
ko yurmaaki mo, noy yidde Alla waawirta ko woni
e makko? 18 Sukaabe am, haanay yidde meeden

laatoo e haala belka tan, sey ka laatoo e gadu
goonawu.

Daraago yeeso Alla

19 Kanjum hollata, en na'on der goopa, en
deyyitinan berde meeden yeeso Alla. 20 To berde
meeden gaccake en, Alla e buri berde meeden,
emo anni huune fu. 21 Banniraabe am yidaabe, to
berde meeden gaccaaki en, en daroto yeeso Alla
e hoolaare. 22 O hokkan en ko eeluden mo fu,
gam en tokkii ooda makko, een gada ko fottani
mo. 23 Ooda ka o hokki en woni, goondinen
inne Yeesu Almasiihu, Biddo makko, kade bo
jidontiren hakkune meeden hande no o yamiri en.
24 Dowtaniido ooda Alla fu e hawti e Alla, Alla bo
e hawti e joomum. Ruuhu mo o hokki en, kannu
anninta en oo hawti e meeden.

4

Ruuhu goona e ruuhu fewre
1 Banniraabe am yidaabe, to on goondinee

wi'oobe e woodi Ruuhu Alla fu, amma biditee be,
heba anniton naa to Alla be yiwi. Gam annabiibe

fewoobe duubbe e sankitii der duuniyaaru. 2 No
annitirten goodudo Ruuhu Alla woni, to o seedake
Yeesu Almasiihu warii, laatii neddo, oo don e
woodi Ruuhu Alla. 3 Mo annitay kaa don dow
Yeesu fu, woodaa Ruuhu Alla. Ruuhu nu o
woodi yiwii diga ganyo Almasiihu. On nanii garki
ganyo Almasiihu batanaama, o na'on ko der duu-
niyaaru.

4 Sukaabe am, onon on himbe Alla, on jaalake
annabiibe fewoobe, gam Ruuhu gondo der
moodon e buri gondo der duuniyaaru semme.
5 Kambe himbe duuniyaaru be laati. Gam majjum,
be batata haalaaji duuniyaaru, himbe duuniyaaru
bo e hettinanoo 6e. 6Enen, een himb6e Alla, annudo
Alla fu hettinanto en. Mo laataaki neddo Alla

hettinantaako en. Nun ceennontirten Ruuhu
goorna e ruuhu fewre.

Alla laati nun yidde

7Banniraabe am yidaabe, jidontiree, gam yidde
yiwi e Alla. Goodudo yidde fu laati nun 6inyel
Alla, e anni Alla bo. 8 Mo walaa yidde annaa Alla,
gam Alla laati nun yidde. 9 No Alla hollitiri en
yidde mum nani, o lili Biddo makko bajjo der duu-
niyaaru, gam keben yonki diga e makko. 10 Daaru
ko woni yidde, enen bane yidi Alla, kanko yidi en,
liloy Biddo mum wari laatii sadaka gam hakkeeji
meeden yaafee.

11 Banniraabe am, to nii Alla yidiri en, enen bo,
e haani jidontiren. 12 Walaa meedudo yi'ugo Alla
abada. Amma to en jidontirii hakkune men, Alla e
hawti e meeden, yidde makko e hebbi der men.



Yuhaana Aranol 4:13 ix Yuhaana Aranol 5:4

13 Noy annirten een kawti e makko, kanko bo oo
hawti e meeden? Diga e Ruuhu makko nju o hokki
en nun. 14 Menen men ji'ii, emen ceedo bo no Alla
Baaba liloy Biddo mum gam wara hisina himbe
duuniyaaru. 15 Ceediido Yeesu laati nun Biddo Alla
fu, Alla e hawti e joomum, joomum bo e hawti e
Alla. 16 Enen kan, een anni yidde Alla yidi en, een

koolii ne bo.
Alla e hoore mum laati nun yidde, goodudo

yidde fu, e hawti e Alla, Alla bo e hawti e joomum.
17 Gam to yidde makko hebbii der meeden, en
keban cuusal daraago nyalaane darnal. Gam no
Almasiihu wa'i, hande nun enen bo ga'uden der
duuniyaaru do. 18 Kulol walaa der yidde, yidde
hebbune e riiwa kulol, gam kulol yiwii diga yag-
gingo. Kuloowo fu, yidde Alla woni hebbay der
joomum.

19 Enen een jidi Alla gam kanko arti yidi en.
20 Bi'udo e yidi Alla, go e wanyi banniraawo
mum laati nun pewoowo. Gam mo yiday banni-
raawo mumn ji'eteedo, waawataa ko yidi Alla mo
yi'ataake. 21 Daaru ooda ka Almasiihu accani en:
jidudo Alla fu, sey yida banniraawo mum bo.

S

Goondinki jaalotooki

1 Goondindo Yeesu woni Almasiihu fu laati nun
Biddo Alla. Jidudo baaba fu, e yidi biddo bo. A

yidataa baaba, banyaa 6iddo. 2 No annirten een
jidi bibbe Alla woni jiden Alla, den tokken oodaaji
makko. 3 Tokkugo oodaaji makko woni yidugo
mo. Oodaaji makko laataaki doongal, 4 gam
laatiido mo Alla fu, jaaloto kujje duniyaaru. E

goondinki meeden jaalortoden kujje duniyaaru.
> Moy waawata ko jaali duniyaaru? Walaa, to
hinaa goondindo Yeesu nun woni Biddo Alla.

Ko Yeesu Almasiithu seedanaa

6 Kanko, Yeesu Almasiihu, o wari e diyam e
yiiyam®. E diyam tan bane o wardi, o wardii e
diyam e yiiyam fu. Ruuhu e hoore mum seedake
dum, gam Ruuhu on woni goona. 7 Seedeebe tato
woni, 8 Ruuhu e diyam e yiiyam, seedaaku mabbe
fu laatii gootu. 9 Een jaba seedaaku himfe, amma
seedaaku Alla buri semme, seedaaku yun non Alla
seedanii Biddo mum. 10 Goondindo Biddo Alla fu,
hebii seedaaku nu der berne mum. Mo goondinay
Alla, laatinii mo pewoowo, gam o jabay seedaaku
Alla seedanii Biddo mum. 11 Nani do seedaaku nju:
Alla hokkii en yonKki tabitiiki, yonki kin der Biddo
makko ki woni. 12 Goodudo Biddo e woodi yonki.
Mo walaa Biddo Alla woodaa yonki.

Heennyitoode derewol nol
13 Onon goondin6e inne Biddo Alla, mi win-
nanii on dum gam anniton on kebii yonKki tabitiiki.
14 Hoolaare ne gooduden nani: To en eelii mo
huune e sago makko, oo nanana en. 15No een anni
00 nanana en ko eeluden mo, een anni en kebii

um.

16 To goddo yi'ii banniraawo mum e wada hakke
de yaarataa dum der maayde, o eelana joomum
Alla, Alla bo hokkan mo yonki. Haala ka nafan
dow wadoobe hakke de yaarataa dum der maayde.
Amma e woodi hakke jaarooje der maayde. Mi

* 5:6 Him6e duubbe e wi'a diyam dam woni diyam batisi dam
Yeesu wadanaa. Yiiyam bo e hollita maayde Yeesu.

wi'ay eelon Alla gam iri hakke de. 17 Kujje kallude
fu laati nun hakke, amma hakke fu bane yaarata
der maayde.

18 Een anni laatiido 6innel Alla tokkataako
wadugo hakkeeji, amma Biddo Alla e reeni mo,

Ibiliisa kalludo meemataa mo.
19 Een anni en himée Alla, go duuniyaaru fu e

woni der junio Ibiliisa.

20 Een anni bo Biddo Alla wari, hokkii en
hakkillo annitingo Alla goonaajo, jooni kanko
woodi en, gam en kawti e Biddo makko Yeesu Al-
masiihu. Yeesu Almasiihu on woni Alla goonaajo,
kanko woni yonKki tabitiiki bo.

21 Sukaabe am, kakkilanee ko'e moodon e caafi
tooruuje.

